
           ᑐᓴᒐᒃᓴᖅ  

 
ᐃᑯᐱᒡᕕᓕᕆᔨᒃᑯᑦ ᒥᓂᔅᑕᖓᑦ ᐃᑲᔪᖅᑐᐃᕗᖅ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᑕ ᐃᓱᒪᓕᐊᕆᓯᒪᔭᖓᓐᓂᒃ ᑕᐅᕙᓂ ᒪᒃᓕᓐᑕᒃ ᓱᓪᓗᐊᓂ ᓱᓪᓗᐊᓂ 

Channel-ᒥ) ᓇᓄᐃᑦ ᐅᓄᕐᓂᖏᑕ ᒥᒃᓵᓄᑦ 
 
ᐃᖃᓗᐃᑦ, ᓄᓇᕗᑦ (ᔮᓐᓄᐊᕆ 17, 2001) - ᐃᑯᐱᒡᕕᓕᕆᔨᒃᑯᑦ ᒥᓂᔅᑕᖓᑦ ᐅᓛᔪᒃ ᐊᑭᓱᒃ 
ᐅᖃᓚᐅᖅᑐᖅ ᐃᑲᔪᖅᑐᐃᓂᕋᖅᖢᓂ ᐃᓱᒪᓕᐊᕆᔭᐅᓚᐅᖅᑐᒥᒃ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᑕ ᐱᓪᓗᒋᑦ ᒪᒃᓕᓐᑕᒃ ᓱᓪᓗᐊᓂ ᓇᓄᖏᓐᓄᑦ ᓇᓐᓄᒃᑕᐅᔪᓐᓇᖅᑐᑦ (ᑰᑕᕆᔭᐅᔪᑦ) 
ᐅᓄᕐᓂᕆᔭᖏᓐᓂᒃ. 
 
"ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᒃᓱᕈᕐᓇᖅᑐᓂᒃ ᐃᓱᒪᓕᐅᕈᑎᖃᕆᐊᖃᖃᑦᑕᕐᒪᑕ," 
ᒥᓂᔅᑕ ᐊᑭᓱᒃ ᐅᖃᓚᐅᖅᑐᖅ ᑕᐃᒪᓐᓇ.  "ᐃᓱᒪᓕᐊᕆᔭᖏᑦ ᑐᙵᕕᖃᖃᑦᑕᕐᒪᑕ 
ᐃᒡᓗᒌᒃᑎᑕᐅᓇᓱᐊᕐᖢᑐᒃ ᐱᐅᕐᓱᐊᕐᓂᖅ ᐊᒻᒪ ᐃᓕᓴᕆᔭᐅᓯᒪᖁᓪᓗᒍ ᓇᓐᓂᐊᕐᓂᖅ ᐃᓄᐃᑦ 
ᐃᓕᖅᑯᓯᕆᓂᖓᓂᒃ, ᐊᒻᒪ ᐃᓅᓯᕐᒧᑦ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᓪᓗ ᐱᒻᒪᕆᐅᔾᔪᑎᒋᔭᐅᓪᓗᓂ." 
 
ᖃᐅᔨᓴᕐᓂᕆᓯᒪᔭᖓᑦ ᐃᑯᐱᒡᕕᓕᕆᔨᒃᑯᑦ ᐱᓕᕆᕕᖓᑦᑕ ᐊᕐᕌᒍᑦ ᐱᖓᓱᑦ ᐃᓗᐊᓂ 
ᓇᓗᓇᐃᕐᓯᓯᒪᖕᒪᑕ ᒪᒃᓕᓐᑕᒃ ᓱᓪᓗᐊᓂ ᓇᓄᐃᑦ ᐅᓄᕐᓂᖃᕐᓂᖏᓐᓂᒃ 288-ᖏᓂᒃ, 
ᐅᓄᕈᓐᓃᖅᐹᓪᓕᖅᓯᒪᓪᓗᑎᒃ ᐊᕐᕌᓂ ᓇᓚᐅᑦᑖᖅᑕᐅᓚᐅᕐᓯᒪᖕᒪᑕ 700-ᖏᓐᓃᓐᓇᓱᒋᔭᐅᓪᓗᑎᒃ.  
ᓄᓇᕗᒥ ᐆᒪᔪᓕᕆᔨᕐᒧᐊᒃᑯᑦ ᑲᑎᒪᔨᖏᑦ ᐃᓱᒪᓕᐅᓕᓚᐅᖅᑐᑦ  ᒫᓐᓇᐅᔪᖅ ᓇᓐᓄᒍᓐᓇᖅᑎᑦᓯᖕᒪᑕ 
(ᑰᑕᖃᖅᑎᑦᓯᖕᒪᑕ) 32-ᓂᒃ ᐃᖃᓗᒃᑑᑦᑎᐊᕐᒥᐅᓄᑦ, ᑕᓗᕐᔪᐊᕐᒥᐅᒧᓪᓗ ᐊᒻᒪ ᐅᕐᓱᖅᑑᕐᒥᐅᓄᑦ 12-
ᓂᒃ ᓇᓐᓄᒍᓐᓇᖅᑎᑦᓯᓕᖅᖢᑎᒃ ᐊᕐᕌᒍᓂ 2000/2001-ᒥ ᐊᒻᒪ ᑕᐃᒪᓐᓇ 
ᓄᖅᑲᖔᖅᑎᑦᓯᑲᐃᓐᓇᕐᓂᐊᖅᑎᓪᓗᒋᑦ ᐊᕐᕌᒍᒥ 2001/2002-ᒥ. 
 
"12-ᓂᒃ ᓇᓐᓄᒍᓐᓇᖅᑎᑦᓯᓕᖅᐸᑕ ᓇᓐᓂᐊᕐᓇᖅᓯᒃᐸᑦ ᓇᓐᓄᒃᑕᐅᔪᑦ ᐅᓄᕈᓐᓃᕐᓂᖅᓴᐅᒃᐸᑕ 
ᓄᖑᑉᐸᓪᓕᐊᖏᓐᓂᖅᓴᐅᓕᕋᔭᕐᒪᑕ, ᐊᒻᒪ ᐊᑐᓕᖅᑎᑕᐅᓗᓂ ᓄᖅᑲᖔᑲᐃᓐᓇᖅᑎᑦᓯᓂᐅᔪᖅ 
ᑭᖑᓪᓕᕐᒥ, ᑕᐃᒪᓐᓇ ᐅᓄᕐᓯᕙᓪᓕᐊᓕᕈᓐᓇᕐᓂᐊᕐᒪᑕ ᓇᓄᐃᑦ" ᑕᐃᒪᓐᓇ ᐅᖃᓚᐅᖅᑐᖅ ᒥᓂᔅᑕ 
ᐊᑭᓱᒃ.  "ᑕᐃᒪᓐᓇ ᐋᖅᑭᒃᓯᓯᒪᓚᐅᑲᒃᑎᓪᓗᑕ ᐃᖅᑲᓇᐃᔭᖃᑎᒋᔪᓐᓇᕐᓂᕐᓴᕆᓂᐊᕋᑦᑎᒍ 
ᓄᓇᓕᐅᔪᑦ ᓇᓗᓇᐃᕐᓯᒐᓱᐊᖅᑎᓪᓗᒋᑦ ᐊᒻᒪ ᓴᓇᒐᓱᐊᖅᑎᓪᓗᒋᑦ ᑮᓇᐅᔭᓕᐅᕈᑎᖃᕋᓱᐊᕐᓂᕐᒥᒃ 
ᓇᓐᓂᐊᕐᓂᐅᑉ ᐊᓯᐊᒍᑦ, ᓄᖅᑲᖔᖅᑎᑦᓯᓂᓪᓚᕆᐅᔪᖅ ᑎᑭᓚᐅᖏᓐᓂᖓᓂ ᐊᒻᒪ 
ᐃᒃᐱᖕᓂᖅᑕᐅᓗᐊᓚᐅᖏᓐᓂᖓᓂ." 
 
ᒥᓂᔅᑕ ᐊᒃᑭᓱᒃ ᑲᑎᒪᖃᑎᖃᓚᐅᖅᑐᖅ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ 
ᐱᓇᓱᐊᕈᓯᕆᕋᑖᖅᑕᑦᑎᓐᓂ ᐅᖃᐅᓯᖃᕆᐊᖅᑐᕐᓯᒪᓪᓗᑎᒃ ᑐᓴᒐᒃᓴᐅᔪᓂᒃ ᓄᐊᑕᐅᓂᑯᓂᒃ ᒪᒃᓕᓐᑕᒃ 

ᓱᓪᓗᐊᓂ ᓇᓄᐃᑦ ᐅᓄᕐᓂᕆᔭᖏᑕ ᒥᒃᓵᓄᑦ.  ᐱᓕᕆᕕᐅᔪᖅ ᓱᓕ ᑲᔪᓯᑎᑦᓯᓂᐊᖅᑐᑦ 
ᖃᐅᔨᓴᕐᓂᕆᔭᒥᖕᓂᒃ ᓇᓄᕐᓂᒃ ᑕᐅᕙᓂ ᒪᑭᓕᓐᑕᒃ ᓱᓪᓗᐊᓂ ᐊᕐᕌᒎᖕᓄᑦ ᒪᕐᕈᖕᓄᑦ ᐱᖓᓱᓄᑦ 
ᑎᑭᓪᓗᒍ, ᓇᐅᑦᑎᕐᓱᐊᕆᔭᐅᓗᑎᒃ ᐅᓄᕐᓂᕆᔭᖏᑦ ᐊᒪ ᑐᓴᒐᒃᓴᓂᒃ ᐱᓇᓱᐊᕐᓗᑎᒃ ᐊᑯᓂᐅᔪᒧᑦ 
ᐋᖅᑭᒋᐊᕈᑎᒃᓴᐅᔪᓄᑦ ᐊᑐᖅᑕᐅᓂᐊᖅᑐᓂᒃ ᓇᓄᐃᑦ ᐅᓄᕐᓂᖏᑕ ᒥᒃᓵᓅᓕᖓᔪᓂᒃ 

ᑐᑭᓯᒋᐊᒃᑲᓐᓂᕈᒪᒍᕕᑦ, ᐅᖃᕐᕕᒋᔪᓐᓇᖅᑕᑦ 
 
ᕕᓐᑎ ᕼᐊᓗᓇᓐ 
ᐊᐅᓚᑦᑎᔨ, ᑐᓴᖃᑦᑕᐅᕆᑎᓕᕆᔨ, 
ᓄᓇᕗᑦ ᒐᕙᒪᖏᓐᓂᑦ: 

(867) 975-6000 
(867) 975-6099 

Email: whalonen@gov.nu.ca 
 
 
 


